
1. Cyflwyniad 

Mae’r Coleg yn cydnabod gwerth penderfyniadau asesu gwybodus a chywir. Mae’r 

polisi ar Apeliadau mewn dwy ran, sef: 

1. Polisi ar Asesiadau Mewnol ar gyfer Cymwysterau Allanol 

2. Polisi ar Asesiadau Allanol ar gyfer Cymwysterau Allanol (Ymholiadau am 

Ganlyniadau) 

3. Polisi ar gyfer Apeliadau o ran penderfyniadau am Anghenion Dysgu 

Ychwanegol dysgwr 

 

2. Polisi ar Asesu Mewnol 

 

• Mae gan bob dysgwr hawl i gael rhaglen addysgu ac asesu gytbwys trwy faes 

llafur, amserlen ac atodlen asesu gyhoeddedig; 

• Dylai asesiadau gynnwys diben penodol yr asesiad, y meini prawf gwirioneddol 

ar gyfer llwyddiant a safonau wedi’u mynegi’n glir; 

• Bydd asesiadau mewnol yn cael eu cynnal gan aseswyr sy’n meddu ar 

wybodaeth, dealltwriaeth a sgiliau priodol; 

• Bydd y Coleg yn glynu at ganllawiau Ystyriaethau Arbennig ac Addasiadau 

Rhesymol; 

• Mae gan ddysgwyr hawl i gyflwyno gwaith yn Gymraeg a derbyn tystysgrifau 

yn Gymraeg, yn amodol ar gymeradwyaeth corff dyfarnu’r cwrs, o dan 

Reoliadau Safonau’r Gymraeg Mesur y Gymraeg (Cymru) 2011; 

• Rhaid i dystiolaeth asesu wedi’i darparu gan ymgeiswyr gael ei chynhyrchu a’i 

dilysu yn unol â gofynion y Corff Dyfarnu; 

• Rhaid i’r holl benderfyniadau am asesu yn gysylltiedig â chwrs ddilyn systemau 

adrodd a/neu raddio’r Corff Dyfarnu; 

• Ar gyfer asesiadau dan reolaeth ac asesiadau nad ydynt yn arholiad (NEA) (gan 
gynnwys TGAU, TAG, Tystysgrifau Lefel Mynediad CBAC, Dyfarniadau a 
Thystysgrifau Galwedigaethol Lefel 1/2 CBAC, Tystysgrifau a Diplomâu 
Cymhwysol Lefel 3 CBAC, Tystysgrif Her Sgiliau Bagloriaeth Cymru CBAC), 
rhaid i ddysgwyr gael gwybod eu marciau gan y ganolfan er mwyn iddynt allu 
gofyn am adolygiad o’r marcio cyn cyflwyno marciau i’r corff dyfarnu. Cyfeiriwch 
at adran 4 y Polisi hwn – rhoddwyd arweiniad wedi’i seilio ar ganllawiau JCQ 
ar ‘Adolygu marcio – marciau wedi’u hasesu gan y ganolfan’; 

• Bydd y Coleg yn sicrhau bod asesiad dan reolaeth ac asesiad nad yw’n arholiad  

(NEA) yn cael eu cynnal yn unol â chanllawiau’r corff dyfarnu, JCQ ac Ofqual; 

• Bydd y Coleg yn rheoli risgiau yn gysylltiedig â phob math o asesiadau mewnol; 

• Glynir at reolau ailgyflwyno ac ail-wneud y Corff Dyfarnu, gyda chofnodion clir 

o ailgyflwyno ac ailsefyll gan ddysgwyr;* 

• Bydd dysgwyr yn cael gwybodaeth am eu cynnydd o ganlyniad i asesiad. Dylid 

dychwelyd yr holl waith asesedig at ddysgwyr o fewn pythefnos o’i gyflwyno, 

gyda sylwadau sy’n feirniadol gefnogol ac esboniad am feysydd i’w gwella; 

• Bydd cysondeb asesu mewnol yn cael ei gynnal trwy gymedroli a safoni 

mewnol. Bydd gwaith asesedig dysgwyr yn cael ei samplu yn unol â’r polisi ar 

gyfer Gwirio Mewnol yn y lleoliad astudio penodol (yma); 

• Mae dysgwyr yn gyfrifol am gyflwyno gwaith ar gyfer ei asesu yn brydlon, ac i’r 

asesydd perthnasol. Gallai methu bodloni dyddiadau cyflwyno arwain at oedi 

yn yr adborth gan yr asesydd. Mae methu bodloni dyddiadau cyflwyno dro ar ôl 

tro yn golygu y gallai’r dysgwr fod yn destun y Weithdrefn Disgyblu Dysgwyr. 

Ym mhob achos, rhaid cydymffurfio â gofynion Cyrff Dyfarnu neu drefniadau 

rhyddfraint allanol eraill o ran cyflwyno gwaith yn hwyr ac estyniadau terfyn 

amser; 

• Bydd pob achos o lên-ladrad honedig a gwirioneddol yn destun Gweithdrefn 

Llên-ladrad y Coleg (a amlinellir yn y Polisi Camweddau Asesu yma). 

• Os caiff cymhwyster ei dynnu’n ôl neu os bydd contract y Coleg gyda Chorff 
Dyfarnu yn dod i ben, bydd y Coleg yn gweithio gyda’r Corff Dyfarnu i 
gynorthwyo’r dysgwyr i ddiogelu cwblhau’r rhaglen ddysgu i sicrhau bod y 
dysgwyr yn cyflawni cyn i’r contract gyda’r Corff Dyfarnu ddod i ben. Byddai’r 
Coleg yn sicrhau nad yw cyrhaeddiad dysgwyr yn cael ei effeithio. 

*Mae Canllaw BTEC ar gyfer Asesu yn datgan bod yn rhaid i ddysgwyr fodloni terfynau amser ffurfiol 

asesiadau er mwyn i Asesydd dderbyn tystiolaeth ar gyfer asesiad (neu ar gyfer ailgyflwyno / 

ailsefyll). Os cytunwyd i ailgyflwyno gan y Gwiriwr Mewnol Arweiniol, rhaid i’r terfyn amser ar gyfer 

ailgyflwyno fod o fewn 15 diwrnod gwaith (ac o fewn y tymor) i’r adeg y derbyniodd y dysgwr 

ganlyniadau’r asesiad. Gellir ailsefyll i fodloni meini prawf ‘Pasio’ yn unig. Gallai Gwirwyr Mewnol 

Arweiniol awdurdodi estyniad i derfynau amser lle mae rhesymau dilys dros fethu bodloni terfyn 

amser (e.e. salwch). Bydd y tiwtor yn trafod estyniadau i derfynau amser gyda’r Gwiriwr Mewnol 

Arweiniol a byddant yn cael eu hystyried yn unigol. Bydd estyniadau i derfynau amser yn cael eu 

cyfyngu i uchafswm o ddeg diwrnod gwaith.  

 

Datganiad ar gyfer Dysgwyr 

Os oes gennych chi unrhyw bryderon am asesiad eich gwaith a aseswyd yn fewnol 

ar gyfer arholiadau cyhoeddus (h.y. asesiadau dan reolaeth, asesiadau nad ydynt yn 

arholiad, gwaith cwrs, portffolios, prosiectau, ac ati), dylech chi drafod y mater gyda 

thîm rheoli’r ysgol briodol ar unwaith. Ar ôl hynny, os nad yw’r mater wedi’i ddatrys o 

hyd, gellir defnyddio’r weithdrefn apeliadau ysgrifenedig ffurfiol. Gellir cyflwyno apêl 

yn Gymraeg, ac efallai y bydd angen ei chyfieithu os yw’n cael ei hadolygu gan aelod 

o’r uwch dîm arweinyddiaeth nad yw’n deall Cymraeg. Hefyd, rhoddir opsiwn i 

ddysgwyr gael cyfarfodydd gyda staff yn Gymraeg.   

https://colegycymoedd.sharepoint.com/sites/DocCentre/College%20Policies/Forms/AllItems.aspx?viewid=5d1b2ac6%2D1045%2D40da%2Da8dd%2D0c01b2ceb954&id=%2Fsites%2FDocCentre%2FCollege%20Policies%2FTeaching%20%26%20Learning%20Policies
https://colegycymoedd.sharepoint.com/sites/DocCentre/College%20Policies/Forms/AllItems.aspx?viewid=5d1b2ac6%2D1045%2D40da%2Da8dd%2D0c01b2ceb954&id=%2Fsites%2FDocCentre%2FCollege%20Policies%2FTeaching%20%26%20Learning%20Policies

a. Mae rheoliadau’n datgan: 

• Bod yn rhaid mai eich gwaith eich hun yw’r gwaith rydych yn ei gyflwyno i’w 

asesu; 

• Rhaid i chi beidio â chopïo gwaith gan rywun arall na gadael i ymgeisydd 

arall gopïo oddi wrthych chi; 

• Os ydych chi’n copïo geiriau neu syniadau pobl eraill a ddim yn dangos eich 

ffynonellau mewn cyfeiriadau a llyfryddiaeth, bydd hyn yn cael ei ystyried yn 

dwyllo neu’n gamwedd; 

Mae gan athrawon yr hawl i wrthod gwaith dysgwr ar sail camwedd os caiff 

unrhyw un o’r rheoliadau uchod eu torri. Mae gan y dysgwr, y rhiant neu’r 

gwarcheidwad (lle bo’n briodol) hawl i apelio yn erbyn unrhyw benderfyniadau 

i wrthod gwaith ymgeisydd sydd wedi’i asesu’n fewnol ar sail camwedd. 

3. Apeliadau Dysgwyr – Asesu Mewnol 

Gall dysgwyr apelio ar sail y marciau / graddau sy’n cael eu dyfarnu ar gyfer gwaith 

asesedig sydd: 

• Yn cyfrannu at radd derfynol y Dyfarniad; ac/neu; 

• Yn ofyniad ar gyfer dilyniant. 

Gall dysgwyr drafod eu pryderon am yr asesiad o waith wedi’i asesu’n fewnol ar gyfer 

arholiadau cyhoeddus (h.y. asesiadau dan reolaeth, gwaith cwrs, portffolios, 

prosiectau, ac ati) gyda rheolwyr ysgol. 

Bydd Penaethiaid Ysgol yn trefnu i Wiriwr Mewnol enwebedig farcio’r gwaith asesedig 

am yr eilwaith. Bydd y dysgwr, y rhiant neu’r gwarcheidwad (lle bo’n briodol) yn cael 

gwybod yn ysgrifenedig am y canlyniad o fewn 10 diwrnod gwaith i’r cais cychwynnol.  

Os yw’r ailasesiad yn golygu bod y dysgwr yn methu, bydd y dysgwr yn cael cynnig 

arweiniad ac, o fewn telerau rheoliadau’r corff arholi priodol, y gallu i ailgyflwyno neu 

ailsefyll y gwaith. 

Os yw’r mater heb ei ddatrys o hyd, gellir defnyddio’r weithdrefn apeliadau 

ysgrifenedig ffurfiol (gweler adrannau 5 a 6). 

Sylwer – os oes gofyniad i farcio’r gwaith eilwaith, bydd y Coleg yn sicrhau nad oes 

unrhyw Wrthdaro Buddiannau, yn unol â pholisi’r Coleg (cyfeiriwch at y Polisi 

Camweddau Asesu i gael mwy o wybodaeth am Wrthdaro Buddiannau - yma). 

 

4. Adolygu Marcio – Asesiad dan Reolaeth, Asesiad Nad yw’n Arholiad a 

Gwaith Cwrs 

https://colegycymoedd.sharepoint.com/sites/DocCentre/College%20Policies/Forms/AllItems.aspx?viewid=5d1b2ac6%2D1045%2D40da%2Da8dd%2D0c01b2ceb954&id=%2Fsites%2FDocCentre%2FCollege%20Policies%2FTeaching%20%26%20Learning%20Policies

Yn ôl diffiniad y rheoleiddwyr o Asesiad  Nad yw’n Arholiad, caiff unrhyw fath o asesiad 

nad yw’n ‘cael ei osod yn allanol, ac sy’n cael ei gymryd gan ymgeiswyr ar yr un pryd 

o dan amodau dan reolaeth’ ei ddosbarthu fel asesiad nad yw’n arholiad.  

Bydd y Coleg:  

• yn sicrhau bod ymgeiswyr yn cael gwybod am farciau asesedig eu canolfan er 
mwyn iddynt allu gofyn am adolygiad o farciau’r ganolfan cyn cyflwyno marciau 
i’r corff dyfarnu. Mae rhieni / gwarcheidwaid yn gymwys i ofyn am adolygiad o 
farciau asesedig y ganolfan yn ysgrifenedig, a gellir awdurdodi’r ceisiadau hyn 
cyn dechrau’r adolygiad; 

• yn rhoi gwybod i ymgeiswyr bod yn rhaid iddynt ofyn am gopïau o ddeunyddiau 
i’w cynorthwyo ag ystyried p’un a ddylid gofyn am adolygiad o farcio’r asesiad 
gan y ganolfan; 

• ar ôl derbyn cais am gopïau o ddeunyddiau, yn trefnu eu bod ar gael yn brydlon 
i’r ymgeisydd i’w hadolygu ar safle’r coleg o dan amodau dan oruchwyliaeth; 

• yn rhoi digon o amser i ymgeiswyr er mwyn galluogi iddynt adolygu copïau o 
ddeunyddiau a gwneud penderfyniad; 

• yn rhoi terfyn amser clir i ymgeiswyr gyflwyno cais am adolygiad o farciau’r 

ganolfan. Ni fydd ceisiadau’n cael eu derbyn ar ôl y terfyn amser hwn. Rhaid 

gwneud ceisiadau yn ysgrifenedig; 

• bydd Pennaeth yr Ysgol a thiwtoriaid cwrs yn cytuno ac yn cyflwyno dyddiadau 

allweddol i ymgeiswyr erbyn 30 Medi. Bydd dyddiadau allweddol yn cyd-fynd 

â’r cynlluniau asesu;   

• yn caniatáu digon o amser ar gyfer cynnal yr adolygiad, i wneud unrhyw 
newidiadau angenrheidiol i farciau a rhoi gwybod i’r ymgeisydd am y canlyniad, 
i gyd cyn terfyn amser y corff dyfarnu (sylwer – rhaid glynu at ganllawiau’r Corff 
Dyfarnu o ran isafswm gofynion i apelio – fel arfer, dylai Canolfannau ganiatáu 
o leiaf 5 diwrnod gwaith); 

• yn sicrhau bod marciau’n cael eu hadolygu gan asesydd sydd â chymhwysedd 

priodol, nad yw wedi cael unrhyw ran flaenorol yn asesiad yr ymgeisydd hwnnw, 

ac nad oes ganddo unrhyw fudd personol yn yr adolygiad; 

• yn rhoi cyfarwyddyd i’r adolygydd sicrhau bod marc yr ymgeisydd yn gyson â’r 

safon a osodwyd gan y ganolfan; 

• yn rhoi gwybod i’r ymgeisydd yn ysgrifenedig am ganlyniad yr adolygiad o 

farcio’r ganolfan. 

Bydd Pennaeth y Ganolfan (Pennaeth) yn cael gwybod beth yw canlyniad yr adolygiad 

o farcio’r ganolfan. Bydd cofnod ysgrifenedig o’r adolygiad yn cael ei gadw gan 

Bennaeth yr Ysgol, a threfnir ei fod ar gael i’r corff dyfarnu, ar gais. 

Os yw’r anghysondebau mewn marciau yn sylweddol, bydd adolygiad ehangach o’r 

gwaith yn cael ei gynnal. 

Gallai’r broses gymedroli a gynhelir gan y cyrff dyfarnu arwain at newid marc, naill ai’n 

uwch neu’n is, hyd yn oed ar ôl adolygiad mewnol. Sylwch nad yw cyrff dyfarnu yn 

caniatáu adolygiad o'r cymedroli ar ôl y canlyniad ar gyfer ymgeiswyr unigol.  

Mae’r broses adolygu mewnol ar waith i sicrhau marcio cyson o fewn y ganolfan, tra 

bod cymedroli gan y corff dyfarnu yn sicrhau bod marcio’r ganolfan yn cyd-fynd â 

safonau cenedlaethol. Gall y marc a gyflwynir i’r corff dyfarnu newid, ac felly dylid ei 

ystyried yn farc dros dro. 

Sylwer y bydd cyrff dyfarnu yn darparu cyngor ac arweiniad ychwanegol o ran y weithdrefn 

Apeliadau os bydd tarfu cenedlaethol ar asesu (e.e. o ganlyniad i’r effaith ar asesu o 

ganlyniad i bandemig). 

 

Gellir dod o hyd i lyfryn Apeliadau’r JCQ yma. 

 

5. Gweithdrefn Apeliadau Ysgrifenedig – Cam 1 

 

Dylid dilyn y weithdrefn hon os yw’r mater heb ei ddatrys o hyd ar ôl trafodaeth 

â rheolwyr Ysgol. Rhaid derbyn apeliadau ysgrifenedig o leiaf bythefnos cyn 

dyddiad yr arholiad allanol diwethaf yn y pwnc. Bydd apeliadau mewnol yn cael 

eu hystyried, a’u datrys, erbyn dyddiad y papur olaf yn y gyfres a gafodd ei 

asesu’n allanol. 

 

 

 

 

 

 

 

 

 

 

 

 

 

 

 

 

 

 

https://www.jcq.org.uk/exams-office/appeals/

Bydd aelod enwebedig o’r uwch dîm arweinyddiaeth yn ymchwilio ac yn llunio 

adroddiad i’w drafod gyda’r Panel Apeliadau. Bydd yr ymchwiliad yn ystyried 

p’un a oedd y gweithdrefnau a ddefnyddiwyd yn yr asesiad mewnol yn 

cydymffurfio â gofyniad cyhoeddedig y Corff Dyfarnu. 

Bydd yr Uwch Reolwr ymchwilio yn galw Panel Apeliadau o staff ynghyd nad 

ydynt wedi bod yn gysylltiedig â’r penderfyniad am yr asesiad mewnol. Bydd y 

Panel Apeliadau yn cynnwys (o leiaf): 

Uwch Swyddog Ymchwilio 
Gwiriwr Mewnol enwebedig priodol  

Pennaeth Ysgol enwebedig 
 

Bydd y Panel Apeliadau yn adolygu’r adroddiad ac yn llunio barn 

 

Bydd y dysgwr, y rhiant neu’r gwarcheidwad (lle bo’n briodol) a Phennaeth y 

Ganolfan (Pennaeth) yn cael gwybod am ganlyniad yr apêl o fewn 10 diwrnod 

gwaith i’r cais cychwynnol 

Os yw’r ailasesiad yn golygu bod y dysgwr yn methu, bydd y dysgwr yn cael 

cynnig arweiniad ac, o fewn telerau rheoliadau’r corff arholi priodol, y gallu i 

ailgyflwyno neu ailsefyll y gwaith. 

 

Y dysgwr yn cyflwyno apêl 

ysgrifenedig i’r Coleg 

Sylwer:  Os yw’r dysgwr yn amharod i dderbyn casgliadau’r apêl, cyfeiriwch at Gam 2 

6. Gweithdrefn Apeliadau Ysgrifenedig – Cam 2 (ac eithrio apeliadau yn 

erbyn penderfyniadau am anghenion dysgu ychwanegol (ADY) dysgwr) 

  

Os yw’r dysgwr yn amharod i dderbyn casgliadau’r ymchwiliad, bydd yr 

aelod o’r uwch dîm arweinyddiaeth sy’n ymchwilio yn cyfeirio’r adroddiad 

(gyda chanlyniadau’r apêl) at y Pennaeth (y dyfarnwr terfynol) o fewn 

wythnos 

Bydd y Pennaeth yn ystyried yr adroddiad ac unrhyw dystiolaeth arall i 

benderfynu p’un a ymdriniwyd â gwaith y dysgwr yn deg. Bydd y Pennaeth 

yn llunio barn 

Bydd y Pennaeth yn cyhoeddi penderfyniad yr Apêl o fewn wythnos i’r 

Pwyllgor Apeliadau, yn uniongyrchol i’r dysgwr (gydag un person yn gwmni, 

efallai) 

Os yw’r ail asesiad yn golygu bod y dysgwr yn methu, bydd y dysgwr yn cael 

cynnig arweiniad ac, o fewn telerau rheoliadau’r corff arholi priodol, y gallu i 

ailgyflwyno neu ailsefyll y gwaith. 

7. Polisi ar Asesiadau Allanol ar gyfer Cymwysterau Allanol (Ymholiadau am 

Ganlyniadau – EARs) 

Dylai unrhyw ddysgwr sydd eisiau ymholi am farc / am radd a ddyfarnwyd gan Gorff 

Dyfarnu ddilyn y weithdrefn ganlynol: 

• Cysylltu â’r Swyddog Arholiadau (yn y campws perthnasol) a’r athro pwnc cyn 

gynted ag y bo modd, neu o fewn 20 diwrnod i ddyddiad y canlyniad, yn 

bersonol, i drafod y marc / y radd. Bydd y Swyddog Arholiadau yn cynghori am 

yr opsiynau sydd ar gael i ymholi am y marc / y radd, a’r costau.  

• Dylai dysgwyr fod yn ymwybodol y gall Ymholiadau am Ganlyniadau arwain at 

godi, cadarnhau neu ostwng marciau / graddau. Rhaid i ddysgwyr lofnodi 

ffurflen gydsynio i gadarnhau eu bod yn deall canlyniad Ymholiad am 

Ganlyniadau. Bydd ffurflenni cydsynio yn cael eu cyflwyno gan y Swyddog 

Arholiadau. 

• Dylid cyflwyno ffurflen gais fewnol Ymholiadau am Ganlyniadau y dysgwr 

(wedi’i llofnodi gan y tiwtor), i’r Swyddog Arholiadau cyn y terfyn amser 

cyhoeddedig ar gyfer Ymholiadau am Ganlyniadau. Bydd yr holl gostau’n cael 

eu talu gan y dysgwr ar yr adeg y gwneir Ymholiadau am Ganlyniadau. Ni fydd 

unrhyw Ymholiad am Ganlyniadau yn cael eu gwneud hyd nes bydd ffioedd 

wedi’u talu. Rhaid gwneud ceisiadau yn bersonol i’r Swyddog Arholiadau cyn y 

terfyn amser cyhoeddedig ar gyfer Ymholiadau am Ganlyniadau. Os yw’r 

Ymholiad am Ganlyniadau yn llwyddiannus, bydd y ffi yn cael ei had-dalu. 

• Bydd y Swyddog Arholiadau yn cyflwyno cais Ymholiad am Ganlyniadau ar-

lein i’r corff dyfarnu. 

• Bydd y Swyddog Arholiadau yn anfon deilliannau yn dilyn Ymholiadau am 

Ganlyniadau at y dysgwr cyn gynted ag y byddant yn cyrraedd oddi wrth y Cyrff 

Dyfarnu. 

Cyfeiriwch at lyfryn Apeliadau’r JCQ yma. 

8. Apeliadau o ran penderfyniadau am Anghenion Dysgu Ychwanegol (ADY) 

dysgwr 

Bydd y Coleg yn ymdrechu i ddatrys unrhyw broblemau a phryderon ynghylch y 

penderfyniadau a wneir.  Argymhellir cysylltu â'r Pennaeth Cynhwysiant a 

Chydlynydd ADY yn y lle cyntaf.  

Os nad yw’r canlyniad yn bodloni disgwyliadau’n rhesymol, gall yr unigolyn ifanc 

apelio’n uniongyrchol i Dribiwnlys Addysg Cymru. 

Fel y nodwyd yn ‘Cod Anghenion Dysgu Ychwanegol Cymru 2021’, “Mae’r Tribiwnlys 

Addysg yn annibynnol ar lywodraeth, awdurdodau lleol, ysgolion a sefydliadau 

https://www.jcq.org.uk/exams-office/appeals/

addysg bellach; ac mae ei benderfyniadau yn rhwymo mewn cyfraith. Mae’r 

Tribiwnlys yn gwrando ac yn penderfynu ar apeliadau a cheisiadau sy’n ymwneud â 

phlant a phobl ifanc sydd ag ADY neu a allai fod ag ADY. Yn benodol, mae’n 

gwrando ac yn penderfynu ar apeliadau ynghylch penderfyniadau sefydliad addysg 

bellach neu awdurdod lleol yng Nghymru.”   

Mae’r broses apelio, o’r adeg y bydd yr apêl yn dod i law’r Tribiwnlys Addysg i’r adeg 

pan fyddan nhw’n gwneud penderfyniad terfynol, yn cymryd pedwar i bum mis fel 

arfer. Gall gymryd mwy o amser yn dibynnu ar y math o achos neu ba mor gymhleth 

ydyw. Nid yw’r Tribiwnlys Addysg yn codi tâl am ei wasanaeth. 

Dogfen Ganllaw ar gyfer gwneud Apêl - yma. 

Cais am apêl - yma. 

Mae'r Tribiwnlys Addysg yn darparu cyngor ac arweiniad ar ei wefan ar y broses 

apelio a'r gweithdrefnau i'w dilyn (yma).  

Gellir tynnu apeliadau yn ôl. Llenwch ffurflen y Tribiwnlys Addysg (yma) i roi gwybod 

iddyn nhw os byddwch yn penderfynu nad ydych am barhau â’ch apêl.  

Gweler hefyd Atodiad 1 (tudalen 14) 

 

9. Ystyriaethau Arbennig ac Addasiadau Rhesymol 

 

Cyfeiriwch at ddogfen arweiniad y Cyd-Gyngor Cymwysterau 'Access Arrangement 

and Reasonable Adjustments' yma. “Addasiad ar ôl arholiad i farc neu radd ymgeisydd 

yw ystyriaeth arbennig i adlewyrchu salwch dros dro, anaf dros dro neu ddigwyddiad 

arall y tu hwnt i reolaeth yr ymgeisydd adeg yr asesiad, sydd wedi cael, neu’n eithaf 

tebygol o gael, effaith wirioneddol ar allu ymgeisydd i gymryd asesiad neu ddangos 

lefel arferol ei gyrhaeddiad mewn asesiad.” 

Mae Deddf Cydraddoldeb 2010 yn ei gwneud yn ofynnol i Gorff Dyfarnu wneud 
addasiadau rhesymol lle byddai person anabl dan anfantais sylweddol wrth gynnal 
asesiad. 
 
Gallai addasiad rhesymol ar gyfer person penodol fod yn unigryw i’r unigolyn hwnnw, 
ac efallai na fydd wedi’i gynnwys yn y rhestr o Drefniadau Mynediad sydd ar gael. 
 
Mae Trefniadau Mynediad yn caniatáu i ymgeiswyr / dysgwyr ag anghenion 
addysgol arbennig, anableddau neu anafiadau dros dro gael mynediad at yr asesiad 
heb newid gofynion yr asesiad. Er enghraifft, darllenwyr, copiwyr a phapurau 

https://tribiwnlysaddysg.llyw.cymru/sites/educationtribunal/files/2021-08/TAC02-canllawiau-apelio.pdf
https://tribiwnlysaddysg.llyw.cymru/sites/educationtribunal/files/2021-08/TAC3-ffurflen-gais-am-apel.pdf
https://tribiwnlysaddysg.llyw.cymru/apeliadau
https://tribiwnlysaddysg.llyw.cymru/sites/educationtribunal/files/2021-08/TAC21-ffurflen-tynnu-achos-yn-%C3%B4l.pdf
file:///C:/Users/mappc/AppData/Local/Microsoft/Windows/INetCache/Content.Outlook/PORTGM33/Please%20refer%20to%20the%20Joint%20Council%20for%20Qualification's%20guidance%20document%20'Access%20Arrangement%20and%20Reasonable%20Adjustments'

cwestiynau Braille. Trwy wneud hyn, bydd Cyrff Dyfarnu yn cydymffurfio â 
dyletswydd Deddf Cydraddoldeb 2010 i wneud ‘addasiadau rhesymol’. 
 
Bydd pa mor rhesymol yw’r addasiad yn dibynnu ar nifer o ffactorau, gan gynnwys 
anghenion yr ymgeisydd / y dysgwr anabl. Efallai na fydd addasiad yn cael ei 
ystyried yn rhesymol os yw’n cynnwys costau neu gyfnodau amser afresymol, neu 
os yw’n effeithio ar ddiogelwch neu uniondeb yr asesiad. 
 
Esboniad o Ffordd Arferol o Weithio – Defnyddir tystiolaeth Ffordd Arferol o Weithio 

gan y Cyd-gyngor Cymwysterau (llais y cyrff dyfarnu sy’n cynnig y mwyafrif o 

gymwysterau addysgol gwledydd Prydain) i ddiffinio sut mae canolfannau’n sefydlu 

beth yw’r arferion addysgu a dysgu arferol ar gyfer dysgwr penodol a sut y gellir 

cymhwyso hynny wedyn drwy'r broses Trefniadau Mynediad, ac felly mae tiwtoriaid 

yn allweddol i sicrhau bod y rhan hon o'r broses yn effeithiol. Os oes gan gwrs 

asesiad/arholiad wedi’i amseru ar unrhyw adeg o’r flwyddyn, rhaid ystyried cyn gynted 

â phosib a fydd angen Trefniadau Mynediad ar unrhyw ddysgwyr/ymgeiswyr a 

chyfeirio cyn gynted â phosib at y tîm Anghenion Dysgu Ychwanegol i ganiatáu amser 

ar gyfer gwneud ceisiadau i'r corff dyfarnu. Llenwch y ffurflen Ffordd Arferol o Weithio 

ar-lein yn yr adran Bugeiliol ar EBS OnTrack: Teaching and Learning, pan fo ffordd 

arferol o weithio yn berthnasol i ymgeisydd/dysgwr. 

 
Nid oes dyletswydd ar y Cyrff Dyfarnu i wneud unrhyw addasiad i’r amcanion asesu 
sy’n cael eu profi mewn asesiad. 

Sylwer bod angen i geisiadau am ystyriaeth arbennig gyd-fynd ag Addasiadau 
Rhesymol y Corff Dyfarnu, JCQ ac Ofqual a’r Polisi Ystyriaethau Arbennig. 

Os bydd pennaeth y ganolfan, sy’n destun y penderfyniad perthnasol, (‘yr apeliwr’), yn 
anghytuno â’r penderfyniad a wneir ac yn credu’n rhesymol nad yw’r corff dyfarnu wedi 
dilyn y gweithdrefnau gofynnol ar ôl edrych ar y ddogfen briodol, sy’n amlinellu’r 
penderfyniad yn gysylltiedig â’r trefniant / trefniadau mynediad, addasiad(au) rhesymol 
neu ystyriaeth arbennig sy’n berthnasol i ymgeisydd neu ymgeiswyr, dylid anfon cais 
ysgrifenedig yn amlinellu’r rhesymau am Apêl ragarweiniol at y corff dyfarnu 
perthnasol.      

 

10. Y camau y dylid eu cymryd os bydd portffolio neu waith cwrs (papur neu 

ar-lein) yn cael ei golli / ei ddifrodi 

Os credir bod gwaith cwrs (gan gynnwys portffolio – papur neu ar-lein) wedi cael ei 

golli/ddifrodi heb fod unrhyw fai ar y dysgwr, cysylltwch â’r Pennaeth Sicrwydd 

Ansawdd ar unwaith.   

Os cafodd y gwaith ei golli / ei ddifrodi o fewn y Coleg, bydd y Pennaeth Sicrwydd 

Ansawdd yn hysbysu’r Corff Dyfarnu trwy lenwi ffurflen ‘Hysbysu am Waith wedi’i 

Asesu a Gollwyd yn y Ganolfan’ (Ffurflen 15) sydd i’w gweld yma, ac eithrio AQA ac 

OCR, lle dylid cyflwyno’r hysbysiad gan ddefnyddio e-AQA neu OCR Interchange. 

Bydd Cyrff Dyfarnu yn ymateb trwy roi cyngor ac arweiniad. 

Os cafodd y gwaith ei golli / ei ddifrodi yn allanol oherwydd argyfwng neu ddigwyddiad 

arall y tu hwnt i reolaeth y dysgwr, cysylltwch â’r Pennaeth Sicrwydd Ansawdd a fydd 

yn cysylltu â’r Corff Dyfarnu yn y lle cyntaf. Wedyn, bydd y Pennaeth Sicwydd 

Ansawdd yn darparu cymorth ac arweiniad o ran paratoi datganiad cryno gyda 

gwybodaeth am asesu / IQA a thystiolaeth i’w hystyried gan y Corff Dyfarnu. 

Os bydd gwaith cwrs wedi’i golli / wedi’i ddifrodi (gan gynnwys portffolio) wedi cael ei 

lanlwytho yn electronig, bydd y Pennaeth Sicrwydd Ansawdd yn cysylltu â’r Rheolwr 

TDG Strategol yn y lle cyntaf, a fydd yn ceisio dod o hyd i’r gwaith cwrs yn electronig. 

Cedwir copïau wrth gefn o gynnwys electronig bob dydd. 

Os bydd portffolios a gollwyd yn cynnwys gwybodaeth bersonol, mae hyn yn achos 

adroddadwy o dorri rheolau Diogelu Data. Bydd y Pennaeth Sicrwydd Ansawdd yn 

rhoi gwybod am y mater i’r uwch aelod o staff sy’n gyfrifol am GDPR yn y Coleg. 

 

11. Casgliad 

Bydd y polisi a’r gweithdrefnau Asesu ac Apeliadau yn cael eu hadolygu bob blwyddyn 

o ganlyniad i’r mesurau presennol ar gyfer diwygio’r cwricwlwm. 

  

https://www.jcq.org.uk/exams-office/coursework/form-15---notification-of-lost-centre-assessed-work

Atodiad 1: 

Canllawiau Coleg y Cymoedd  

Cod Anghenion Dysgu Ychwanegol Cymru 2021, Apeliadau a cheisiadau i 

Dribiwnlys Addysg Cymru 

Gellir darllen y canllawiau hyn ar y cyd â Pholisi Cwynion y Coleg yma a ‘Cod 

Anghenion Dysgu Ychwanegol Cymru 2021’ sydd ar gael yma. 

Pan fydd awdurdod lleol neu Sefydliad Addysg Bellach yn gwneud penderfyniadau 

penodol am Anghenion Dysgu Ychwanegol rhywun, gall y plentyn neu’r unigolyn ifanc 

dan sylw wneud cais am apêl i ofyn i’r Tribiwnlys Addysg edrych ar y penderfyniad. 

Gall rhieni plant o oedran ysgol gorfodol wneud eu cais eu hunain hefyd.  

Byddai’r Coleg yn croesawu’r cyfle i ddatrys unrhyw broblemau a phryderon ynghylch 

y penderfyniadau a wneir.  Os nad yw’r canlyniad yn bodloni’ch disgwyliad yn 

rhesymol, mae’n bosib y byddwch chi am apelio i’r Tribiwnlys Addysg. 

Tribiwnlys Addysg Cymru Fel y nodwyd yn ‘Cod Anghenion Dysgu 
Ychwanegol Cymru 2021’, “Mae’r 
Tribiwnlys Addysg yn annibynnol ar 
lywodraeth, awdurdodau lleol, ysgolion 
a sefydliadau addysg bellach; ac mae ei 
benderfyniadau yn rhwymo mewn 
cyfraith. Mae’r Tribiwnlys yn gwrando ac 
yn penderfynu ar apeliadau a 
cheisiadau sy’n ymwneud â phlant a 
phobl ifanc sydd ag ADY neu a allai fod 
ag ADY. Yn benodol, mae’n gwrando ac 
yn penderfynu ar apeliadau ynghylch 
penderfyniadau sefydliad addysg 
bellach neu awdurdod lleol yng 
Nghymru.” 
  
Pan fydd awdurdod lleol neu Sefydliad 
Addysg Bellach yn gwneud 
penderfyniadau penodol am Anghenion 
Dysgu Ychwanegol rhywun, gall y 
plentyn neu’r unigolyn ifanc dan sylw 
wneud cais am apêl i ofyn i’r Tribiwnlys 
Addysg edrych ar y penderfyniad. Gall 
rhieni plant o oedran ysgol gorfodol 
wneud eu cais eu hunain hefyd.  
  

Llyfrynnau Canllaw Tribiwnlys Addysg 
Cymru 

Dogfen Ganllaw ar gyfer gwneud Apêl - 
yma. Mae’r canllaw hwn ar gyfer unrhyw 
un sy’n gwneud apêl Anghenion Dysgu 

https://www.cymoedd.ac.uk/about/polisiau-a-dogfennau/?lang=cy
https://www.llyw.cymru/y-cod-anghenion-dysgu-ychwanegol
https://tribiwnlysaddysg.llyw.cymru/sites/educationtribunal/files/2021-08/TAC02-canllawiau-apelio.pdf

Ychwanegol i Dribiwnlys Addysg 
Cymru. Mae hyn yn cynnwys: plant a 
phobl ifanc o dan 25 oed; rhieni plant o 
oedran ysgol gorfodol, ac iau; cyfeillion 
achos; a chynrychiolwyr. 
Mae’r llyfryn canllaw yn cynnwys 
gwybodaeth am sut i wneud apêl, 
terfynau amser pwysig ar gyfer gwneud 
apêl, y math o wybodaeth sydd ei 
hangen arnon ni a beth sy’n digwydd ar 
ôl i apêl gael ei gwneud.  
Unwaith y byddwch wedi gwneud apêl 
bydd y Tribiwnlys Addysg yn gofyn i chi 
am eich datganiad achos. Mae’r llyfryn 
canllaw yn esbonio sut i baratoi 
datganiad achos a pha wybodaeth y 
mae angen i chi ei darparu i’r Tribiwnlys 
Addysg.  

Cyrchu Gwefan Tribiwnlys Addysg 
Cymru 

Mae'r Tribiwnlys Addysg yn darparu 
cyngor ac arweiniad ar ei wefan ar y 
broses apelio a'r gweithdrefnau i'w dilyn 
(yma).  
  

Am beth galla i apelio? 
  

• Penderfyniad gan sefydliad 
addysg bellach neu awdurdod 
lleol ynghylch a oes gan blentyn 
neu unigolyn ifanc anghenion 
dysgu ychwanegol (ADY)  

• Yn achos unigolyn ifanc, 
penderfyniad gan awdurdod lleol 
ynghylch a oes angen llunio a 
chynnal cynllun datblygu unigol 
(CDU)  

• Disgrifiad o ADY unigolyn mewn 
CDU (gan gynnwys dyddiadau 
dechrau, adolygu a gorffen 
arfaethedig)  

• Y ddarpariaeth ddysgu 
ychwanegol (DDdY) mewn CDU, 
neu'r ffaith bod DDdY wedi’i 
hepgor o CDU  

• A yw CDU yn nodi y dylid 
darparu’r DDdY yn Gymraeg  

• Yr ysgol neu sefydliad, neu fwyd 
a llety, a grybwyllir mewn CDU at 
ddibenion diwallu anghenion 
rhesymol y plentyn am DDdY  

https://tribiwnlysaddysg.llyw.cymru/apeliadau

• Yr ysgol a enwir mewn CDU at 
ddiben derbyn plentyn, neu os na 
enwir ysgol mewn CDU at ddiben 
derbyn plentyn  

• Penderfyniad gan yr awdurdod 
lleol i beidio ag adolygu CDU pan 
ofynnwyd i’r awdurdod lleol gan 
blentyn, rhiant plentyn neu 
unigolyn ifanc i ailystyried CDU 
sy’n cael ei gynnal gan ysgol a 
gynhelir. Penderfyniad gan yr 
awdurdod lleol i beidio ag 
ysgwyddo cyfrifoldeb am CDU, a 
gynhelir gan ysgol, pan ofynnwyd 
iddo wneud hynny gan blentyn 
neu ei riant, gan unigolyn ifanc 
neu gan gorff llywodraethu’r 
ysgol honno  

• Penderfyniad i roi’r gorau i 
gynnal CDU  

• Os gwrthodir penderfynu ar fater 
ar y sail nad oes newid sylweddol 
mewn anghenion neu nad oes 
unrhyw wybodaeth newydd sy’n 
effeithio’n sylweddol ar y 
penderfyniad blaenorol 

  

Pa mor hir mae'r broses yn ei gymryd?  
  

Mae’r broses apelio, o’r adeg y bydd yr 
apêl yn dod i law’r Tribiwnlys Addysg i’r 
adeg pan fyddan nhw’n gwneud 
penderfyniad terfynol, yn cymryd 
pedwar i bum mis fel arfer. Gall gymryd 
mwy o amser yn dibynnu ar y math o 
achos neu ba mor gymhleth ydyw. Nid 
yw’r Tribiwnlys Addysg yn codi tâl am ei 
wasanaeth. 
  

Ffurflenni Cais am Apêl Tribiwnlys 
Addysg Cymru 

Cais am apêl - yma. 
  
  
  
  

Tynnu apêl yn ôl Tynnu apêl yn ôl. Llenwch ffurflen y 
Tribiwnlys Addysg (yma) i roi gwybod 
iddyn nhw os byddwch yn penderfynu 
nad ydych am barhau â’ch apêl.  

Pa gymorth sydd ar gael i fi? Gall y grwpiau canlynol gynnig cyngor: 

https://tribiwnlysaddysg.llyw.cymru/sites/educationtribunal/files/2021-08/TAC3-ffurflen-gais-am-apel.pdf
https://tribiwnlysaddysg.llyw.cymru/sites/educationtribunal/files/2021-08/TAC21-ffurflen-tynnu-achos-yn-%C3%B4l.pdf

  • gwasanaethau eirioli annibynnol;   

• sefydliadau gwirfoddol sy’n helpu 
pobl ag anghenion dysgu 
ychwanegol;  

• grwpiau rhieni;  

• cefnogwyr rhieni annibynnol; ac  

• ymgynghorwyr partneriaeth 
rhieni. 

  

 

 

 

   


